
ЗАХИДАЛ 70

	 

	КАТОЛИК СҮМ ХИЙД ДАЙНЧ БОЛСОН НЬ

	 

	1932 оны зургаадугаар сарын 28

	 

	Хятадад зуун эрдэмтэн хүн ирүүлж өгөөч гэж Хубилай хаан Ромын папад элч илгээж байсан гэж би чамд бичсэн. Гэвч пап тийм хүн явуулж чадаагүй ажээ. Папын байдал тэр үед таагүй байлаа. Эзэн хаан Фридрих II нас барснаас хойш 1250—1273 онд энэ хооронд эзэн хаангүй үе байсныг чи санаж байгаа байх. Гэр үед Төв Европын байдал маш муу, газар сайгүй эмх замбараагүй явдал болж морьтон˗ дээрэмчид энд тэндгүй тонуул дээрэм хийж байв. Рудольф Габсбург 1273 онд эзэн хаан болсон боловч байдал сайжраагүй байна. Италид эзэнт улс мөхөж байлаа. 

	Улс төрийн эмх замбараагүй байдал бий болоод зогссонгүй, ромын сүм хийдийн номлолыг дуулгавартай даган бишрэхээ больжээ. Хүмүүс эргэлзэн тээнэгэлзэх болсон бөгөөд гэтэл эргэлзэн тээнэгэлзэнэ гэдэг бол шашны ажилд аюултай зүйл байв. Эзэн хаан Фридрих II ромын паптай харилцаа муутай, сүмээс зайлуулахад нь огтхон ч тоож үзэхгүй байсныг чи мэднэ. Тэр ч байтугай Фридрих паптай захидлаар маргаж уг маргаанд пап барьц алдаж байсан билээ. Тэр үед Европт Фридрихийн нэгэн адил эргэлзэн тээнэгэлзэгчид цөөнгүй байсан нь магад. Сүм хийдүүд буюу папуудын хэлсэн үгэнд эргэлзэж, маргадаггүй хүмүүс бас олон байсан ч сүмийн лам нарын хээл хахууль авч тансаг амьдардгийг гайхах болсон байв. 

	Загалмайтны аян дайн маш гутамшигтай дууссан билээ. Тэр аян дайн их зүйл мөрөөдөж, сүржин эхэлсэн боловч ямар ч амжилт олоогүй бөгөөд гэтэл тийм явдалд амжилт олохгүй байна гэдэг заавал муу сэтгэгдэл төрүүлдэг билээ. Хүмүүс сүм хийдэд дургүйцэж яваандаа итгэл алдран сайн сайхны өөр зам хайх болжээ. Гэтэл сүм хийд аллага таллагаар хүмүүсийн санаа сэтгэлийг гартаа атгаж байхын тулд хүчирхийлэл хэрэглэх болжээ. Хүмүүсийн санаа сэтгэл гэдэг бол тийм ч авсаар давах зүйл биш, өөдөөс нь зэвсэг хэрэглэж болохооргүй мугуйд хүч гэдгийг сүм хийдийнхэн мартсан байв. Тийм учраас тэд ганц нэгэн хүн хийгээд бүлэг хүмүүсийн сэтгэлийн дуудлагыг хүчээр дарж, эргэлзэн тээнэгэлзсэн явдлыг нь ухаангүй болхи аргаар, мод шийдэм, түүдэг галын хүчээр дарахыг хичээх болсон байв. 

	Католик шашны сүм хийд 1155 онд Италийн Бреши нутгийн нэрд гарсан номч мэргэн Арнольдийн эсрэг бузар явдал үйлджээ. Арнольд сүмийн лам нарын хээл хахууль авах, тансаг амьдрах болсон явдлын эсрэг тэмцжээ. Түүнийг барьж авч дүүжлэн, хүүрийг нь шатаагаад хүмүүст үүрд мартуулахын тулд чандрыг нь Тибр голд хаяжээ. Арнольд амьсгал хураан хураатал хүлцэнгүй тэвчээртэй байсан ажээ. 

	Пап лам нар бүр давран шашин шүтлэгийн өчүүхэн асуудлын талаар сүмийн ёсноос гажсан буюу лам нарыг илүүтэй шүүмжилсэн хүмүүсийг бөөнөөр нь, христосын сектийнхнийг сүмээс хөөн зайлуулахаар зарлаж байв. Тийм хүмүүсийн эсрэг үнэхээр загалмайтны аян дайн зарлажээ. Тийм хүмүүстэй хамгийн аймшигтай, хэрцгий догшноор тэмцэх болжээ. Францын өмнөд хэсэгт орших Тулуз нутгийн альбигойцууд хийгээд Вальд гэгч хүнийг залгамжлагч вальденчуудыг тийм аргаар устгаж байжээ. 

	Тэр үеэр буюу түүнээс арай өмнө үед Италид христосын хамгийн нөлөөтэй хүний нэг болох Ассизийн Франциск гэгч хүн амьдран сууж байжээ. Тэр баян хүн байсан боловч эд баялгаасаа татгалзан ядуусын зам сонгон авч гуйланчин болон бэдэн явжээ. Тэр тийнхүү зол заяагүй гуйланчлан амьдрахаар шийджээ. Тэр Буддын дуганы нэгэн адил ариун Францискийн шилтгээн хэмээн нэрлэгдэх тусгай газар байгуулжээ. Тэрээр Христосын амьдран байсан шиг амьдрахыг хичээн энд тэндгүй явж, үзэл бодлоо номлон, хүмүүст тусалдаг байлаа. Тэрээр асар олон хүнийг бишрүүлж, олон олон хүн түүний шавь болжээ. Франциск загалмайтны аян дайн болж байсан үед ч Египет Палестинд очиж байжээ. Тэр хэдийгээр загалмай шашинтан байсан ч гэсэн лалын шашныг мөн л өгөөмөр сэтгэлээс хүндэтгэн үзэж байжээ. Тэр хүн 1181— 1226 он хүртэл амьдарчээ. Түүний байгуулсан шилтгээн нас барсных нь дараа сүмийн дээд лам нартай мөргөлдөх болжээ. Ядуу зүдүү амьдрахыг номлосон явдал сүмийнхэнд таалагдаагүй байсан байж ч болох юм. Энэ номлол анх христос үүсэж байхад гарсан байна. 1318 онд францискийн үзэлт дөрвөн хүнийг буу номтон гэж үзэж Марсельд шатаан алжээ. 

	Түүнээс хэдэн жилийн дараа Ассизи гэдэг бяцхан хотод ариун Францискийн дурсгалд зориулсан том ёслол болжээ. Юутай холбогдуулж тийм ёслол хийснийг би мартжээ. Бодвол Францискийн нас барсны долоон зуун жилийн ой байсан байх. 

	Сүмийн дотор францискийн шилтгээний адил бас өөр нэг ордон бий болсон нь түрүүчийнхээс үзэл санааны хувьд огт өөр байв. Түүнийг испанийн Ариун Доминик гэдэг хүн үндэслэн байгуулсан учир доминиканы шилтгээн хэмээн нэрлэгджээ. Энэ бол хатуу догшин дайнч үзэлт ордон байлаа. Түүний үзлээр итгэл бишрэлд бүх юм захирагдсан байх ёстой ажээ. Хэрэв түүнийг үнэмшүүлэх аргаар биелүүлж чадахгүй бол хүчирхийллийн замаар биелүүлэх ёстой байлаа. 

	Сүм хийд 1233 онд албан ёсоор эрлэгийн шүүх хэмээгч тамлаах аргыг бий болгож хүчирхийллийн тусламжтайгаар шашны хэргийг удирдан залах болжээ. Энэ бол хүмүүс хэр зэрэг үнэнч итгэл бишрэлтэй байна гэдгийг мөрдөн шүүдэг, хэрэв шашны ёсноос өчүүхэн төдий гажсан л бол түүдэг галд шатаан цээрлүүлдэг нэг ёсны шүүх байлаа. Буруу номтныг ёстой л агнан мөрдөж олон зуун хүнийг түүдэг галд шатааж байжээ. Хүмүүсийг номхотгохын тулд шатаахаас ч илүү тарчилган зовоодог байв, Хөөрхий олон эмэгтэйчүүдийг шулам гэж үзэн галдан шатааж байлаа. Тэгэхдээ үүнийг, ялангуяа Англи, Шотландад эрлэгийн шүүхийн зарлигаар биш, заримдаа цугларсан олон ч хийх нь олонтоо байв. 

	Ромын пап итгэл бишрэлийн талаар Зарлиг гаргаж хүн бүр хов зөөгч байхыг уриалсан байлаа! Химийг чөтгөр шулмын ид шид гэж үзэж хараан зэмлэж байв. Энэ бүх аллага, хүчирхийллийг үнэнхүү итгэл бишрэлийн үүднээс үйлдэж байжээ. Тэд хүнийг түүдэг галд шатаасныгаа тэр хүний болон бусад хүмүүсийн сүнсийг аварч байна гэж итгэдэг байв. Шашны зүтгэлтнүүд бусдын биед халдаж үзэл санаагаа тулган хүлээлгэж байгаагаа нийгэмд тус хүргэж байна гэж үзэж байв. Тэр бурхны нэр барьж, алж, хядаж байсан юм. Тэд «мөнхийн сүнсийг» аврах нэрийдлээр үхэж үнс чандар болохоос ч буцахгүй байв. Шашны түүх гэдэг үнэхээр амаргүй юм. Бусад ямар нэг үйл явдал эрлэгийн шүүх шиг тийм хэрцгий харгис юманд өртөхгүй гэж би боддог. Гэхдээ хамгийн анхаарууштай нь гэвэл тийм явдал үйлдэгч олон хүн хувийн ашиг завшлын үүднээс биш, харин хамгийн зөв юм хийж байна гэж баттай итгэж байсанд оршино. 

	Папууд Европт аллага таллагын хүчээр ноёрхлоо дэлгэрүүлж байсан үед тэд эзэн хаад ноёдыг эрх мэдэлдээ барьж байсан хэтэрхий эрх мэдэл нь бараг унажээ. Эзэн хаадыг сүмээс хөөж тэднийг номхотгон, хүчээр захирч байсан цаг үе нэгэнт өнгөрчээ. Ариун Ромын эзэнт улсын байдал муудаж эзэн хаангүй буюу эзэн хаан нь Ромоос холдон суух болсон Францын ван папын хэрэгт гар дүрэх болсон байна. 1303 онд папуудын ажил явуулга ямар нэг талаар вангийн дургүйцлийг хүргэжээ. Ван папын зүг элч илгээж тэр нь папын унтлагынх нь өрөөнд сэм орж түүнийг доромжилсон байв. Папыг тийнхүү доромжилсны учир ямар нэгэн дургүйцсэн нэг ч орон гараагүй. Эзэн хаан цасан дундуур хөл нүцгэн явж Конасст очиж байсан үеийг үүнтэй зүйрлэж бодоорой!

	Түүнээс хойш хэдэн жилийн дараа 1309 онд франц нутгийн хүн болох шинэ пап өргөөгөө Францын Авиньонд аваачжээ. Папууд 1377 он хүртэл тэнд сууж францын вангийн хатуу эрхшээлд байдаг байв. Нэг жилийн дараа 1378 онд Их хагарал гэж нэрлэгдэгч хагарал хамба нарын дотор гарчээ. Хамба нарын хоёр бүлэг хоёр пап сонгожээ. Нэг пап нь Ромд суудаг, түүнийг эзэн хаан ба Умард Европын ихэнх орон хүлээн зөвшөөрсөн байв. Папын эсрэг пап хэмээн нэрлэгдэх болсон нөгөө пап нь Авиньонд сууж, түүнийг францын ван түүний зарим холбоотон дэмждэг байв. Ийм байдал дөчин жил үргэлжилж пап ба папын эсрэг пап бие биедээ тэрсэлсээр байв. 1471 онд тэд зохицож хоёр бүлэг нэг пап сонгон тэр нь Ромд суух болжээ. Мэдээж хоёр папын хоорондын зогсоо зайгүй тэмцэл маргаан Европын ард түмэнд ихээхэн уршиг яршиг тарьсан нь гарцаагүй. Энэ дэлхий дэх бурхны төлөөлөгчид гэж өөрсдийгөө үздэг тэд тийм байсан болохоор хүмүүс тэдний ариун сайн санаатан гэдэгт эргэлзэх нь аргагүй байв. Тэгээд ч тэр тэмцэл маргаан сүм хийдийн нэр хүндэд хүмүүс сохроор итгэхийг үлэмжхэн багасгажээ. Гэвч хүмүүст түүнээс хүчтэй түлхэц өгөх хэрэгтэй байлаа. 

	Сүм хийдийг аль нэг байдлаар илүү чөлөөтэй шүүмжилж эхэлсэн хүний нэг бол английн Уиклиф юм. Тэр лам, Оксфордын профессор байсан хүн. Уиклиф Библи судрыг анх англи хэлнээ орчуулж алдар цуу олжээ. Тэр амьд ахуйдаа Ромын тамлалаас зугтан гарсан боловч 1415 онд нас барснаас нь хойш гучин нэгэн жил өнгөрсний дараа сүм хийд түүний ясыг ухан гаргаж шатаах зарлиг буулгаж, түүнийгээ ёсоор болгожээ. 

	Хэдийгээр Уиклифийн шарилыг гутааж үлдэгдлийг нь шатаасан боловч түүний үзэл санааг устгах нь амаргүй, уг үзэл санаа тарж дэлгэрсээр байжээ. Тэр үзэл санаа Богеми буюу одоо нэрлэгдэж байгаа Чехословакт хүртэл нэвтэрч, Парисын их сургуулийн тэргүүн Ян Густ нөлөөлжээ. Ян Гусын үзэл санааг буруутгаж пап түүнийг хийдээс хөөсөн боловч асар их нэрд гарсан төрсөн хотод нь түүний талаар лам нар юу ч хийж чадаагүй ажээ. Тийм учраас тэд хоосон мэхлэх арга хэрэглэжээ. Түүнд эзэн хааны бүрэн эрхт жуух бичиг олгож Швейцарийн Констанцад урьжээ. Тэр үед хурал хуралдаж байсан ажээ. Гус тийш очжээ. Хийдийнхэн төөрөлдсөнөө хүлээн зөвшөөрөхийг түүнээс шаарджээ. Төөрөлдсөний минь батлахаас нааш би хүлээн зөвшөөрөхгүй гэж тэр татгалзжээ. Тэгмэгц нь тэд түүний амлалт болон эрхийн жуухтай байсан зэргийг үл харгалзан амьдаар нь галдан шатаажээ. Энэ явдал 1415 онд болжээ. Гус маш эрэлхэг зоригтой хүн бөгөөд худал хэрэг хүлээсэнд орвол тарчилж үхсэн нь дээр гэж үзжээ. Тэр шүтэж бишрэх эрх чөлөө, үг хэлэх эрх чөлөөний төлөө тэмцэн тарчлан үхжээ. Тэр бол чехийн ард түмний нэг баатар бөгөөд түүний дурсгалыг Чехословакт одоо ч хүндэтгэдэг ажээ. 

	Ян Гусын тарчилж үхсэн явдал талаар өнгөрөөгүй билээ. Ян Гусын үхэл Богемид байсан түүний талынхны бослогын түймэр дэгдэн гарах оч болжээ. Пап тэдний эсрэг загалмайтны аян дайн зарлажээ. Тэр дайнаар олз ашиг олох гэсэн үл бүтэх этгээдүүд, балмад явдалтан захаас аван олон байсан учир загалмайтны аян дайн хийх нь төвөггүй бүтэж хөрөнгө мөнгө ч шаардаагүй ажээ. Тэдгээр загалмайтнууд гэмгүй номхон хүмүүсийг хамгийн зэрлэг балмадаар түйвээн сүйтгэж байжээ (Герберт Ж. Уэллсийн ярьснаар). Гэвч гусынхны арми дайчин сүлд дууллаа дуулан давшиж ирэхэд загалмайтнууд доорхноо тонилсон ажээ. Тэд ирсэн замаараа буцан арилжээ. Загалмайтнууд ямар ч гэм буруугүй хөдөөгийн оршин суугчдыг алж хядан, тонон дээрэмдэж байхдаа баавгай адил догшин дайнч байсан мөртөө зохион байгуулагдсан дайчдыг ойртон ирмэгц зугтан зайлсан байна. 

	Нийт Европыг хамран өрнөсөн загалмай шашин католик ба протестант хэмээн хуваагдан европыг өрсөлдөгч хоёр лагерь болгосон удаа дараагийн бослого, хувьсгалууд тэгж эхэлсэн билээ. 

	Монгол хэвлэлийн газраас

	Зөвлөлтийн хэвлэлийн газраас

	Оршил өгүүлэл

	Зөвлөлтийн уншигчдад

	Өмнөх үг

	Дөрөв дэх хэвлэлд зориулсан оршил

	Нэг дэх хэвлэлд зориулсан зохиогчийн өмнөх үг

	Төрсөн өдөрт зориулсан захидал

	1. Шинэ жилийн бэлэг

	2. Түүхийн сургамж

	3. Инкилаб Зиндабад

	4. Ази ба Европ

	5. Эртний соёл иргэншил ба бидний өв уламжлал

	6. Эллинүүд

	7. Грекийн хот˗улс

	8. Өрнөд азид байсан эзэнт гүрнүүд

	9. Хуучин уламжлалын балаг

	10. Эртний Энэтхэгийн тосгон˗улс

	11. Хятад орон нэгэн мянган жилийн хугацаанд

	12. Өнгөрсний дуудлага

	13. Баялаг хэнд очиж байв аа

	14. Христосын мэндлэхээс өмнөх зургаа дахь зуун ба шашин

	15. Перс ба Грек

	16. Эртний Грекүүдийн сүр хүчин

	17. Нэрт байлдан дагуулагч сэхүүн зант хүн

	18. Чандрагупт Маурья ба «Артхашастра»

	19. Гурван сар!

	20. Аравийн тэнгис

	21. Амарч аялан яваагаар зүүдэлсэн минь

	22. Амьдрахын төлөө хүний тэмцэл

	23. Тойм

	24. Бурхны ивээлт Ашуг хаан

	25. Ашугийн үеийн дэлхий дахин

	26. Цин, Хан улсын үе

	27. Ром Карфагены эсрэг

	28. Ромын бүгд найрамдах улс эзэнт гүрэн болсон нь

	29. Өмнөд Энэтхэг умардаасаа давамгайлах болов

	30. Хил залгасан Кушаны эзэнт улс

	31. Есүс ба Христос

	32. Ромын эзэнт гүрэн

	33. Ромын эзэнт гүрэн бутарч хоосон нэр болон хувирсан нь

	34. Дэлхий дахины улс гэсэн үзэл

	35. Парфи ба Сасанид

	36. Өмнөд Энэтхэг колонитой болсон нь

	37. Гуптүүдийн эзэмшлийн үе дэх индустаны түрэмгийлэл

	38. Хүннү нар Энэтхэгт орж ирсэн нь

	39. Энэтхэг гадаад зах зээл дээр ноёрхсон нь

	40. Улс орон, соёл иргэншлийн мандал, мөхөл

	41. Тан улсын үеийн Хятадын хөгжилт

	42. Чосон ба Дай Ниппон нар

	43. Харшавардхан ба Сюань цзан

	44. Өмнөд Энэтхэгээс олон хаад, жанжин бас нэг их хүн төрсөн нь буй

	45. Энэтхэг орон дундад эртний үед

	46. Тансаг сайхан Ангкор ба Шривиджайя хот

	47. Ромыг дахиад л харанхуй манан бүрхэв

	48. Исламын үүсэл

	49. Арабууд испаниас монгол хүртэл байлдан дагуулсан нь

	50. Багдад ба Харун˗ар˗Рашид

	51. Харшаас Махмудын үе хүртэлх умард Энэтхэг

	52. Европын орнууд үүссэн нь

	53. Феодалын систем

	54. Хятад улс нүүдэлчдийг өрнө зүг тухирсан нь

	55. Япон дахь Сёгуны хаанчлал

	56. Хүн эрж хайсаар л

	57. Манай эриний анхны мянган жилийн төгсгөл

	58. Ази, Европыг эргэж нэг харвал

	59. Америкийн Май нарын соёл иргэншил

	60. Мохенжо˗˗Дарод дахиад нэг очъё

	61. Кордова ба Гранада

	62. Загалмайтны аян дайн

	63. Загалмайтны аян дайны үеийн Европ

	64. Европын хотууд үүссэн нь

	65. Афганчууд Энэтхэгт довтлов

	65. Делийн хаан˗боолууд

	67. Чингис хаан Ази, Европыг донсолгосон нь

	68. Монголчууд дэлхийг ноёрхсон нь

	69. Их жуулчин Марко Поло

	70. Католик сүм хийд дайнч болсон нь

	71. Нэр сүрийн эсрэг тэмцэл

	72. Дундад эртний үе төгссөн нь

	73. Тэнгисийн зам нээсэн нь

	74. Монголын эзэнт гүрэн задран унасан нь

	75. Энэтхэг хэцүү асуудлаа шийдэхээр завднам

	76. Өмнөд Энэтхэгийн хаанчлал

	77. Виджаянагар 

	78. Малай орны эзэнт улсууд болох Маджапахит ба Малакка

